
Lire kàntugo Yesu à jwo u cyelempyiibil'á: «Yii àha kyaa
tɛ̀gɛ yiye funŋɔ pɛn mɛ. Yii dá Kile na, yii dá mii na mú. 
Mii Tuŋi pyɛnge e, tatɛɛngɛ na ɲyɛ wani sèl'e, kàmpyi lire 
bà mɛ, mii mpyi na sì ɲɛɛ n-jwo na mii sí tatɛɛngɛ bégele
n-yaha yii yyaha na mɛ. Mii aha cyage bégel'a kwɔ̀, mii 
sí núru n-pa yii fye
e, si yii lwɔ́ si
ŋkàre cyage
e mii sí 
n-pyi
ke.» 



Mii Yuhana u ɲyɛ yii cìnmpworoŋi ke, mii ná yii pi 
ɲyɛ Kile saanre shiinbii, maa wuye shiile yyefuge
e Yesu wwoɲɛɛge kurugo ke, Kile jwumpe

ná Yesu kani ɲjwuŋ'à pi pyi pi à mii 
cû a kàre Patimɔsi i.



Lire tèenuuni i, ka Kile Munaani si mii yige na lyempe e, 
ka mii i saanra yatɛɛnŋɛ ɲya nìɲyiŋi i, wà s'à tɛ̀ɛn k'e.



Yaaga maha yaaga k'à dá nìɲyiŋi ná ɲìŋke ná ɲìŋke
ɲwɔh'i ná lwɔhe e ná yaaga maha yaaga ku ɲyɛ ke, 
ka mii i yire puni ɲya yi i mɛɛ cêe
na: «Ŋkèeŋi ná pèente ná sìnampe
ná fànhafente ti pyi saanre
yatɛɛnŋke tɛɛnfooŋi ná Mpabilini
woro, fo tèekwombaa!» 



Ka mii i Kile kànhe ɲya, Zheruzalɛmu kànhe nivɔnŋke, 
k'à yîri Kile yyére nìɲyiŋi i na ntîri ɲìŋke na. Ku mpyi a 
légel'a ɲwɔ mu à jwo tacwokwɔngɔ ku ɲyɛ na ŋkɛ̀ɛge ku
poo yyére. Ka mii i mɛjwuu nimbwoo lógo saanre
yatɛɛnŋke cyage e na: «Yii lógo! Kile à u tatɛɛnge yaa
sùpyire
shwɔhɔl'e, 
u sí n-tɛ̀ɛn ná
t'e, ti sí n-pyi u 
shiinbii, Kile
yabiliŋi sí n-pyi
ná t'e, si mpyi
ti Kileŋi.»



Lire kàntugo ka Kile mɛ̀lɛkɛŋi si baŋi wà cyêe mii na.
Uru lwɔhe maha shìŋi kaan. Ku mpyi na ɲî dùba fiige
na fwore Kile ná Mpabilini saanre yatɛɛnŋke e, na fwu
kànhe tafabwɔhe e. 



Bɛ̀ɛnmpe kàmpanŋke na, kànhe kuro ɲyɛ a mpyi
canŋaɲyiini, lire ɲyɛ mɛ yiŋke e mɛ. Kile sìnampe mpyi
ku bɛ̀ɛnmpe, Mpabilini sí ɲyɛ ku fùkinaŋi.



Yaɲwɔhɔge kà tufiige sì
n-jyè wani mɛ, shin 
maha shin u ɲyɛ na
kapegigii pyi, lire ɲyɛ mɛ
na fini ke, pire wà sì
n-jyè wani mɛ.  
Mpabilini sémɛŋi u ɲyɛ
shìŋi niŋkwombaaŋi
tafeebii mɛyi tasemɛge
ke, mpiimu mɛyi y'à
sémɛ ur'e ke, pire kanni
pi sí n-jyè wani.



«U sí ti ɲyilwɔhe puni cwûun. Kwù
saha sì n-pyi mɛ, yamɛɛsuu mú sì n-pyi
mɛ, mɛɛsuu sì n-pyi mɛ, kyaaga sì
n-pyi mɛ, ɲaha na yɛ yalyey'à tòro.»



Laŋaga sì n-sìi n-pyi mɛ. Kile ná Mpabilini saanre
yatɛɛnŋke sí n-pyi kànhe e, Kile báarapyiibii sí raa u 
pêre, s'a u ɲaa pi ɲyiigii na, u mɛge sí n-sémɛ pi 
byahigii na.



Mpii pi à kwû ke, ka mii i pire ɲya, shinbwo bâra
shinbilere na, pi puni mpyi a yyére saanre yatɛɛnŋke
yyaha yyére. Ka sémɛbii pìi si múgo. Lire kàntugo ka
wà si núr'a múgo, shìŋi niŋkwombaaŋi tafeebii mɛyi
tasemɛge ku mpyi ure. Ka Kile si kwùubii
sâra a tàanna ná pi kapyiiŋkil'e ɲcyiimu
cyi à sémɛ sémɛbil'e ke. Shin maha
shin u ɲyɛ u mɛge ɲyɛ
a ta k'à sémɛ shìŋi
niŋkwombaaŋi
tafeebii mɛyi
tasemɛge e mɛ, 
pire pun'à wà
kacyewyige nage e.



Kile Munaani ná cifɔnŋ'à jwo: «Ta ma!» Ŋgemu u à 
mpe jwumpe lógo ke, urufoo u jwo: «Ta ma!» Byage na
ɲyɛ ŋgemu na ke, urufoo u a ma. Lwɔhe ku ɲyɛ na shìŋi

sèe wuŋi kaan ke, kuru lage na ɲyɛ ŋgemu na ke, 
urufoo u kà kwó a bya mana. 



Kile à sàa diɲyɛ sùpyire kyaa táan
uy'á fo u à u Jyaŋi niŋkinŋi kan

sáraga, ŋgemu ká dá u na ke, urufoo
nùmpanŋke kà ŋkɛ̀ɛge mɛ, ŋka u 

shìŋi niŋkwombaaŋi ta.



Ɔrɔmu Shiinbii 3:23 Sùpyire pun'à kapegigii pyi, lire l'à pi 
nàzhan yige Kile sìnampe e.

Ɔrɔmu Shiinbii 6:23 Ɲyɛ yii li cè na kapiini fwotonte ti ɲyɛ
kwùŋi. Ŋka Kile maha yaage ŋkemu kaan mana wuu ná
wuu Kafooŋi Yesu Kirisita wwoɲɛɛge kurugo ke, kuru ku

ɲyɛ shìŋi niŋkwombaaŋi.

Eburu Shiinbii 9:27 Yii à li cè na sùpyaŋi maha ŋkwû tɔɔgɔ
niŋkin, lire kàntugo Kile maha u yíbe u kapyiiŋkii na.

Efese Shiinbii 2:8,9 Yii li cè na Kile à ɲwɔ yii na, maa yii
shwɔ yii dániyaŋi cye kurugo. Yii yabilimpil'e bà lir'à fworo
mɛ. Kile u à lire pyi yii á mana. Lire ɲyɛ a pyi yii kacɛnŋkii

cye kurugo mɛ, lire e sùpyaŋi wà tufiige sì n-jà uye pêe mɛ.



Ɔrɔmu Shiinbii 10:9,10 Mu aha ɲɛn'a yyére li na ma ɲwɔge
e na Yesu u ɲyɛ Kafooŋi, maa dá li na ná ma zòmbilini puni
i na Kile à u ɲɛ̀ a yige kwùŋi i, mu sí nùmpanŋa ta. Wà ha 

dá Kirisita na u zòŋi na, Kile maha jwo na urufol'à tíi. Wà ha 
yyére li na u ɲwɔge e sùpyire ɲyii na na Yesu u ɲyɛ

Kafooŋi, urufoo sí nùmpanŋa ta.

Yuhana 3:16,17 Kile à sàa diɲyɛ sùpyire kyaa táan uy'á fo
u à u Jyaŋi niŋkinŋi kan sáraga, ŋgemu ká dá u na ke, 

urufoo nùmpanŋke kà ŋkɛ̀ɛge mɛ, ŋka u shìŋi
niŋkwombaaŋi ta. Kile ɲyɛ a u Jyaŋi tun diɲyɛŋi i u pa yoge

kwɔ̀n sùpyire na mɛ. Ŋka u à u tun, bà sùpyire si mpyi si
shwɔ u cye kurugo mɛ.



1 Yuhana 5:11-13 Lire sí li ɲyɛ: Kile à shìŋi niŋkwombaaŋi
kan wuu á, uru shìŋi na ntaa u Jyaŋi cye kurugo. Shin 

maha shin u ɲyɛ ná Jyafooŋi i ke, shìŋi sèe wuŋi na ɲyɛ
urufol'á. Shinŋi u ɲyɛ u ɲyɛ ná u e mɛ, shìŋi sèe wuŋi ɲyɛ
urufol'á mɛ. Yii pi à dá Kile Jyaŋi na ke, mii à ŋge lɛtɛrɛŋi

sémɛ si ntun yii á, bà yii si mpyi si li cè na yii à shìŋi
niŋkwombaaŋi ta mɛ.

